
ഭാവം ഗ്രഹിച്ചിടുവതിന്നു വിനോദമായി-

പ്പാവത്തിനോടിതു ഭവാൻ വെടി ചൊൽവതത്രേ

കാവൽക്കു കെട്ടിയൊരു വേലി കൃഷിക്കു ചേതം

കൈവന്നിടുന്ന കഠിനക്രിയ കാട്ടുകില്ല.


൪൬




ഒന്നല്ല ഞാനബലയൂഴിയിൽ മറ്റൊരുത്തൻ

തന്നല്ല നിത്യത കഴിപ്പതിതേവരയ്ക്കും

പിന്നല്ലലെന്തിനിവളെ പ്രസവിച്ച മാതാ

തൻ നല്ല നിഷ്ഠ മതിയാക്കി മരിച്ചതല്ല.


൪൭




കാട്ടാന വന്മദമൊടും മരവുന്ന കാട്ടിൽ

കാട്ടാളനാരി ഭയമറ്റു വസിപ്പതോൎത്താൽ

വേട്ടാളനുമായിവിടെ വന്നമരുന്ന ഞാനോ

കൂട്ടാക്കിടുന്നു? കുടിലന്റെ കുചേഷ്ടിതത്തെ.


൪൮




ഭൎത്താവോടിപ്രകാരം പടുതയവൾ പറ-

ഞ്ഞിട്ടു തങ്ങൾക്കൊരാപ-

ത്തെത്തായ്പാനിന്ദുചൂഡപ്രിയയുടെ ചരണം

തന്നെ ചിന്തിച്ചിരുന്നാൾ;

ഹൃത്താടും നാടുവാഴിത്തലവനവ'നക-

ത്തൂട്ടു' കോട്ടയ്ക്കകത്തേ-

ക്കത്താഴം പിന്നിലാക്കും നിനവുകൾ നിറയെ-

ക്കൊണ്ടു മിണ്ടാതണത്താൺ.


൪൯








ഒന്നാം സൎഗ്ഗം കഴിഞ്ഞു

